
2021 年是宁波明州子

城修建 1200 年，也是宁波

被公布为国家历史文化名城

35周年。

1200 年的岁月中，这

座城市累积起丰富多彩的历

史文化，四明学派、浙东学

派……王阳明、沙孟海……

宁波港、宁波帮……一页页

光彩夺目的篇章，增加了华

夏文明史册的厚度，也成就

了这块土地的荣光。

为展现岁月长河中这座

城市所经受的风霜与取得的

成就，让读者更深刻地了解

这方土地这方人，我市文化

部门于今年年初举办征文活

动，要求以“宁波赋”为主

题，以“赋”的形式展示宁

波城的巨大变迁。

今选登部分获奖作品，

以飨读者。

简评

作家们以生花妙笔，抒写、展示着自
己认识中的宁波这座城市。这里择选几篇
略予点评。

高玉梅的作品比较清晰地概括了宁波
这座城市的地理位置、历史沿革、人文成
就以及当代风貌，结构有致，叙议得当，
文辞华美，格律工整。

于海锋的作品体量小而容量广，文辞
秀美，既有宏大的时空视野，又有细微的
具象感受，尤其写到美食部分，更是令人
垂涎。

冷为峰的作品气度雍容，节奏舒缓，
辞采华茂，自然与人文交融，历史沿革与
当下的发展衔接，文气相贯。

（夏楠）

本次征文活动受到广大诗友的热情支
持，收到来稿 500 余篇。有关部门本着公
正、公平、公开的原则，邀请专家对来稿进
行了认真评审。现将获奖名单公布如下：

荣誉奖
杨东标

一等奖1名
高玉梅

二等奖2名
于海锋 冷为峰

三等奖4名
吴建永 陈洪勋
耿振元 徐夕之

优秀奖8名
陈子久 余德泉
洪成超 卢凌日
戴骏华 周永红
田兴隆 马建勋

“宁波赋”征文
获奖名单

东南邹鲁，天下港城。汇三江而入海，衍千载已驰
名。长三角之南翼，舟山岛其东屏。面朝大海，启十万
里海洋文化；背依内陆，缵七千年华夏文明。古邦秀
邑，地赐天成。人文卓荦，山水淑灵。外而大江环合，
内则水网纵横。水萦城险，城固水荣。跨海虹飞，与沪
杭鼎列；驭风凤翥，以港贸踵兴。

仰远古之井头山，溯遥源于河姆渡。禀山水之精
华，起文明之霞曙。自大夏称鄞，历三朝，宗九禹。句
章彰勾践之功，鄮县属秦王之土。明山秀水兮李唐置明
州，海定波宁也朱明设枢府。青峰覆甬，叹绝势殊形；
碧水嵌珠，真胜游佳处。彩落双虹，翠凝百步。渥泽厚
而桑麻丰，钱湖盈则禾稷茂。借东溟一片浩茫，得西子
十分娟妩。明眸善睐兮日月双湖，灵鹫远来也天童千
古。登雪窦山眺飞瀑流泉，入天一阁叹六堂四库。海浮
蜃气，结成富丽之都；舷拍浪花，唱响丝绸之路。

若夫得山川之形胜，焕黻藻之人文。和靖伴梅纵
鹤，梦窗启昧开新。养葵之医贯古今研琢，阳明之心学
遐迩著闻。补阙拾遗，虞五绝于凌烟画像；化危除弊，
王半山乃变法干臣。儒风荡荡，化泽潾潾。方孝孺劲节
高风炤于史，它山堰御咸蓄淡惠于鄞。范钦之第雅幽，
东壁图书琳琅；宗羲之思深邃，西垣翰墨缤纷。修青史
万斯同笃志，撰宏文全祖望遗珍。洁如寒涧之冰，直翁
为政；浩若撞礁之浪，苍水成仁。沙孟海称书坛泰斗，
潘天寿为画界崇尊。涵泳风骚，扬馨明之玉德；融和江
海，映粲熠之星辰。

至若商圣韬藏，甬帮特起。富甲一方，名垂百世。
水陆交冲而良港连枝，风云际会则巨商接屐。玉刚名冠
船王，逸夫风靡影视。炳元称沪上大亨，洽卿誉川中志
士。更有宽诚捐飞机，建庠序；顾大局，识大体。嗟
乎！闯四海搏青霄，忆三江归赤子。艰危之际雪中送
炭，兼济国家；昌达之时锦上添花，报施桑梓。是以民
风尚朴，商道创新。市廛百业蒸腾，航道万轮迤逦。宁
波一跃为改革之前沿，经济之强市。春夏秋冬不息，物
流穿梭；江河湖海贯通，舟车飞驶。

仰四明山之峻秀，肇三江口之郅隆。蕃育千秋之嘉
瑞，历经百岁而饶雄。今之宁波，如诗如画兮民丰物
阜，宜业宜居哉政美时雍。流连南塘老街，商贾熙熙，
色香共古；旅人攘攘，意趣无穷。栎社通天，引来五洲
玉燕；地铁穿隧，奔驰十万铁骢。开巍奂之运，乘激亢
之风。禀初心以奋发，舒矫翮而凌空。以践行而求擢
颖，惟务实方可登峰。猗欹哉！时清世治焉熏风习习，
绿水青山也民乐融融。扬文明智慧之帆，齐心勠力；乘
复兴和谐之号，破壁腾龙。

歌曰：
四明郁郁，甬水汤汤。千年名邑，襟海带江。
崇商以富，敦文而昌。忻逢盛世，阔步小康。壮图

逐梦，红船引航。大道致远，行者无疆。
注：赋依词林正韵

宁波赋（之一）
高玉梅

禹夏名鄞，姬周号甬，明州故郡，宁波新城。华夏
而今，启共和国之新业，羲皇以上，开河姆渡之文明。杳
杳清光，悠悠大道。集典史而积墨，汇人文而聚星。稽夫天
下为主，太冲诰民权之根本；知行合一，阳明集心学之大
成。赴死何惧，方孝孺之义炳；自苦维艰，屠呦呦之功成。
院士之乡，匹中华之冠；海运之港，占世界之名。中古之
音，吴语留入声之古韵；滩簧之调，文戏继甬剧之传承。天
一阁中，万卷藏书熠熠；梁祝园里，千徊化蝶冥冥。昔日行
商，满城富贾；今朝开埠，遍地群英。宁波海定，海定而民
丰物阜；海定波宁，波宁则业举基凝。嗟乎！工厂千寻，高
楼四起。赫赫巨头，悠悠个体。鹏翅腾飞，一飞万里。百
强之城，无与伦比。

江南之象，沿海之城。轻鸥泛泛，绿岛星星。天蓝
而水秀，林密而山青。风和而气润，四季而分明。自满
平原，还多盆地。从观山脉，更见丘陵。耀耀日足，鸟
鸣而木长；溟溟雨沛，草绿而花英。观夫舟山群岛，生
天然之屏障；四明诸峦，养通透之性灵。奉化溪口，舒
眼畅而足缓。南溪温泉，濯魂静而身轻。九龙湖、五龙
潭、野鹤湫，停龙闲鹤；松兰山、九峰山、大峡谷，降
鹭飞莺。保国寺盛，古殿擎云而立；天童寺玄，崇光向
远而生。至若冰糖甲鱼，甜心补气；锅烧河鳗，香口怡
情。彩熘黄鱼，闻之奕奕；鲜炒鳝背，食之盈盈。烤烩
炖蒸，鲜咸并具。舌尖留味，海鲜驰名。猪油汤团水晶
包，小食丰裕；酒酿圆子八宝饭，糕点纷呈。

嗟夫宁波！别称甬上，又唤四明。人文同尚，山水
皆灵。实乃旅游之胜地，置业之明庭。

颂曰：
遥遥甬上，悠悠四明。江南胜地，沿海名城。
风和雨润，水碧山灵。宁波海定，海定波宁。

宁波赋(之三）
于海锋

夫源起唐代，雄冠名城。功祚膏
壤，德耀穹冥。东倚舟山岛之屏，可览
翠色；北濒杭州湾之要，以捋潮声。广
撷财气于苏沪，近采红色于嘉兴。四履
通衢，悉显引凤之便；三江遗泽，尽濡
调鼎之宏。以人文为魂为本，以山水为
韵为情。上仰九重，气涵南国之萃；下
俯八表，风带东海之宁。民生为笺，顺
潮流而治略；襟怀为笔，秉景行以扬
旌。

观其依江而筹，临海而盛。疑似瑶
池落彩，隔江啸歌；恍入阆苑腾祥，跻
峰揽胜。登楼摘月，犹摩天而森罗；卧
荫悟禅，每交路而云亘。靓车与江川竞
流，华灯随星月共映。长流绿韵之气，
一街一园；闳粹胜地之灵，十步一景。
楼榭摄古今造化之长，庭院集中外园林
之迥。大峡谷阔，造融融之风情；野鹤
湫幽，化蕴蕴于仙境。九龙媲西湖之
秀，水鉴凝魂；四明侔匡庐之奇，黛芩
入圣。九峰山则入画生，五龙潭而收诗咏。溪口曜曜，
十佳美景以尊；月湖悠悠，半城名胜以靓。绿于千乡千
镇，其象茵茵；亮于百园百街，其境炳炳。骋怀于金屋
之廊，拾翠于兰宫之径。春以茶花所染，夏则樟树所
濡；秋以银杏所彰，冬则冰雪所逞。任人间仙境之徜

徉，极天然氧吧之明净。引豆蔻以词工，
若杜郎以憧憬。斯山斯水斯土，生态何
明？其邑其巷其楼，沧桑有证。山川妆闳
雅之容，乾坤留清泰之镜。

至其责任辅宣，风物俱华东之美；科
学开局，经济领江南之先。甬港以蛟龙舞
海，高铁以猛虎出山。货轮纵横以历海，
航空交错而经天。享其无尽矿产，拥其不
竭油田。先踏一带一路之便，早掀三江四
海之澜。甬帮称雄于海外，钱庄兴隆于世
间。千秋秉承，客商潮涌之所；万里辐射，
发展新生之源。商业何以伦列？化工何以比
肩？曲艺精妙而绝，甬菜鲜美以全。故是俦
比陶朱，不乏富庶之杰立；欲追鲁班，更有
匠师之雕镌。砌玉堆金，道旁涌其财气；偎
红拥翠，楼间播其赞言。携侣游而慕其瑶
圃，步屐恋而居其桃园。创业风浓，堪跻名
都之列；惠民雨织，不负水乡之妍。海若羡
其霈泽，神女惊其殊观。

盖闻植文明于嘉卉，播仁德于青松。
近乎神圣之境，溯乎人文之风。载河姆渡之悠久，拥天
一阁之牣充。书院林立而弥远，学派丛生而未穷。王应
麟三字经，尊蒙学之祖；王阳明三不朽，创心学之崇。
浙东学派以民权为主，四明学派以心学为攻。黄宗羲思
想启蒙而为父，沙孟海书法扛鼎而为宗。文坛以姚燮为
重，医学以诺奖为雄。溪水清涟，安石寄韵；暗香浮
动，梅妻遗踪。始皇求仙而海市添秘，西施隐世而山湖
俯容。吴风还历历，唐月亦溶溶。遍访古于井闾，人文
所厚；或赏今于桥阁，天地所钟。邹鲁遗风，皆润民俗
之雅；天人化境，不弃绿色之丰。书藏古今以精以博，
港通内外曰广曰隆。心研一艺而必湛，人向一职而必
工。野有击壤之乐，甬炳济世之功。

至于物何琳琅而芸芸？人何博雅而济济？夫鸾翔与
凤集，开放风生；其政通而民熙，改革水起。文起千载
之煌煌，物领百城之炜炜。饮其水而思源，居其地而知
礼。嗟夫，为者则成，行者则至。力不经众志之恒，业
何领百余之最。处万仞之顶，犹以民心为源；拥四海之
宽，还以清水为记。积石乃至山高，聚力乃至城伟。上
推百载千年，焉有如此福祉。一城宁，百城宁，则天下
宁矣。兹建党百年，庆城千皕，爰歌爰慨。

宁
波
赋
（
之
二
）

冷
为
峰

宁 波 赋
故乡明月

水贵仙水贵仙 摄摄

气挹南华 岑 其 绘

夫江者，天之纲；水者，地之础。伟哉斯
城，兴于水，盛于浒。羽人竞渡，河姆良渚。击
楫中流，执钺挥橹。累世英华，更仆难数。江南
明珠，浙东邹鲁。呜呼！尔来七千年，鲲鹏远
图；肇创一百纪，风云骇瞩！

茫茫浩浸，何处蓬瀛？奔雷五曲，布武巨
灵。神秀涵化，大块涤平。爰有甬者，覆钟而
名。聚峰壑以句余，屏飓涛以天台。藉水陆之宝
藏，起神仙之窟宅。劈山造田，刳木成舟。栉风
沐雨，不舍春秋。遂三尺盐卤，膏然沃野；万年
广舄，碧兮清流！禹夏赤堇，吴越句章。唐置明
州，治移三江。宋府庆元，舶通东洋。明号宁
波，海运恒昌。清开商埠，市成甬帮。烟景旷
逸，灵秀之地；群才卓荦，贤达之乡。

嗟夫！地以人胜，从昔皆然。真淑之气四
合，扶摇之风横舒，则蜿蟺以扶舆，磅礴而郁
积。是以才德与魁奇，星聚而云集。叔达纯孝，
汲溪奉母。季真风流，枕卷归浦。金峨闻钟，吕
祖留偈于禅宗。深径回松，义兴参禅于天童。永
兴凌烟，五绝超世。子陵钓泽，一别蹈志。四窗
晧旰，仙娥蹈尘之户牖；白水潺湲，道侣蹑虚之
丹丘。青莲啸咏，时歌时酒；霞客杖策，以遨以
游。松涛成色，庆历五先生之遗泽。风篁回响，
淳熙四君子之流芳。安石变法，济民是求。吴潜
则水，旱涝无忧。信道耿介，名累“乌台”。廉
彦闲雅，终老“四休”。鄮峰真隐，书声木铎犹
在；明岭戒香，哑女素履不留。深宁传薪，廿载
汲古；孝孺死节，十族灭诛。碧竹潇潇，天一生
水承碧沚；明心磊磊，龙场悟道续 《明夷》。南
禺悬腕，神接魏晋；舜水乘桴，学达东瀛。句章
山人，纵酒斗诗；鸿苞居士，缋碧涂金。七尺鸿
毛，苍水碧血；三江鼙鼓，杲堂悲吟。无衔无
俸，石园布衣修史；既文既博，谢山椽笔治经。
哀哉近代，腥风叠荡，畸蕈丛生。俎豆将废，神
州陆沉。列强伐掠，蚕食鲸吞。戊戌变法，泣血
殒身。辛亥革命，救亡图存。是以严虞邵包，遂
成商帮之薮；翁马童贝，先兆院士之乡。南湖澹
澹，波通三江之汇；星火辉辉，光耀四海之邦。
于是秋人眉山，豪襟磊落；焦琴修良，芳趾铿
锵。丹山赤水，蓊蔚洇润；志士高义，轩峻昭
彰！

是以阆风颢气，延伫洞府；月魄日精，踯躅
四明。塔瞰天封，三江漩澴之蓬岭；楼登海曙，
鳌柱嵯峨于东溟。东西憧憧，南北辚辚。闾阎重
叠，人酌清泚；阡陌窈窕，畦竞葳蕤。遐迩之
珍，充牣衢巷；内外之客，交驻襜帷。它山三
碶，王令片石之遗爱；月湖十洲，钱公众乐之初
心。如春姁姁，似月泠泠。星河浮屿，芳树满
汀。晴红欲染，雨青如滴。烟花骀荡，雪梦清
虚。是以无论今古，游览如一。绮罗亦步，华盖
亦驱。清风濯袖，白云满衣。士女联袂，老少咸
集。意闲体新，何虑何营？将拟竹枝于飞盖，拼
双鱼于西亭。放磊落之形骸，抒超然之性灵。或
泛漪涟，或采红菱。或友鸥鹭，或咏白蘋。乃至
飞霞朗举，驰景西颓。广厦悬居，华灯升辉。神
怡心旷，乐而忘归。

呜呼噫嘻！宁波一千二百年矣！宛若翔旸之
逸骇，争如飞涝之弥泱！津渡纵眸，长驻舶来之
客；沧海极目，不见南巡之皇。书藏古今，集琅
嬛之博奥；港通天下，尽丝路之琳琅。溯今时之
矩度，仰前辈之风徽。感过往之不易，信未来之
可追。清尊泛满，思绪万种；登楼远眺，伟观无
穷。虽赋称 《凌云》，辩有 《雕龙》，笔精如徐
乐，墨妙于杨雄，谁能摹万里之城，写千年之情
者乎？

宁波赋(之四）
徐夕之


